
GOUVÈNÈ CUOMO LANSE PWOGRAM SIBVANSYON POU PWOJÈ YO POU SIPÒTE KOMINOTE KI PI 

PWÒP, PI EKOLOJIK NAN MOHAWK VALLEY 

 

 

$30 Milyon Dola nan Premye Seri Sibvansyon pou Egzekite Pwojè pou Kwasans Entèlijan, Efikasite 

Enèji Amelyore, Djòb Ekolojik ak Rediksyon Gaz Efè Tèmik  

 

Jodi a, Gouvènè Andrew M. Cuomo te anonse $30 milyon dola nan premye seri finansman pou 

egzekisyon plan dirabilite rejyonal, ansanm avèk plan Konsèy Devlopman Ekonomik Rejyonal Mohawk 

Valley fèk apwouve a. Yo te devlope plan yo anba pwogram $100 Milyon Dola gouvènè a pou Kominote 

ki pi Pwòp ak Pi Ekolojik, yon pwojè prensipal ki toupatou nan eta a pou envesti nan planifikasyon ak 

dirabilite ak dirabilite.  

 

Gouvènè Cuomo di konsa, “Premye seri finansman an ap mete plan dirabilite chak rejyon nan aksyon. 

Avèk pwogram Kominote ki pi Pwòp ak pi Ekolojik la, rejyon ki toupatou nan eta a devlope kèk plan depi 

anba pou rive anwo, pou pran avantaj sou resous yo epi pou idantifye bezwen yo, pou kreye djòb 

ekolojik pou Nouyòkè yo pandan y ap envesti nan pwojè k ap amelyore efikasite enèji a epitou k ap redui 

polisyon an. Plan sa yo pral ede fasilite ekonomi enèji pwòp nou, epitou y ap amelyore kalite lavi a pou 

tout Nouyòkè yo.”  

 

Plan Dirabilite Kominote ki pi Pwòp ak pi Ekolojik Mohawk Valley bay estrikti pou kreye yon ekonomi 

rejyonal dinamik ak dirab ki ekilibre avèk konsèvasyon, pwoteksyon ak re-apwovizyònman resous natirèl 

enpòtan rejyon an. Yon gwoup kèk douzèn dirijan minisipal ak òganizasyon te fè plan an, ki estime, avèk 

egzekisyon 25 kalite pwojè espesifik yo pwouve ki gen siksè sou yon ti echèl, emisyon gaz efè tèmik nan 

rejyon an kapab diminye a 40 pousan anba nivo ane 1990 anvan ane 2025.   Aksyon sa yo gwoupe an 

twa zòn tèm ki konsantre sou edikasyon, efikasite, ak ekonomi, epi yo prevwa y ap ogmante aktivite 

ekonomik nan rejyon an ak kreye anpil djòb.    

 

Estatistik plan Mohawk Valley:  

• Menmsi pifò kouran elektrik yo pwodui nan Rejyon Mohawk Valley sòti nan resous renouvlab 

(98 pousan), pifò nan kouran elektrik yo konsome se kouran yo enpòte nan lòt zòn eta a (86 

pousan). 

• Konbistib fosil pou chofaj kay konsome 66 milyon BTU pa tèt nan Mohawk Valley, ki depase 57 

milyon BTU/pa tèt yo itilize anmwayèn nan Eta New York. 

• Anpil resous natirèl se yon atraksyon enpòtan pou touris, avèk Konte Oneida sèlman ki 

reprezante $1,1 milyon dola nan depans vizitè ak plis pase 16.000 djòb.  

Rezime plan Mohawk Valley:  

• Rekòmandasyon pou edikasyon: Ankouraje, bay prim ankourajman, epi bay asistans teknik 

pou devlopman enstalasyon konpostaj demi echèl pou enstitisyon ak biznis yo. Sa ta redui 20 

pousan materyèl òganik nan konpozisyon dechè rejyon an, epi li ta elimine emisyon yon ekivalan 

3.800 tòn metrik CO2 chak ane. 

• Rekòmandasyon pou efikasite: Devlope izin idwo-elektrik ki gen chit ba epi ki piti. Prèske tout 

vil ak vilaj yo ki nan Mohawk Valley nan vale yo avèk rezèv dlo ki nan anpil santèn pye anwo ti 

mòn yo. Aksyon sa a kapab ekonomize apeprè 50 pousan enèji yo itilize pou tretman dlo.  

• Rekòmandasyon pou ekonomi: Fè envantè estòk bilding pou idantifye priyorite pou re-

devlopman ak re-envestisman estòk lojman epi pou ankouraje moun posede kay. Rejyon an gen 

yon gwo estòk bilding ki abandone oswa bilding endistriyèl yo pa itilize ase ak bilding komèsyal. 

Re-itilizasyon bilding sa yo ap kreye djòb epi lè fè pasif yo vin aktif. 

 

Plan dirabilite konplè Mohawk Valley disponib nan sitwèb http://www.sustainablemohawkvalley.com. 

 

Dapre objektif pwogram Kominote ki pi Pwòp ak pi Ekolojik yo, plan an abòde domèn sijè ki endike anba 

la yo: enèji, transpò, itilizasyon teren ak kominote kote moun ka viv, jesyon dechè, jesyon dlo, 

devlopman ekonomik ak agrikilti/eksplwatasyon forè. Answit, chak gwoup planifikasyon rejyonal te fè 

yon etid sou emisyon gaz efè tèmik (GHG) ki te kalkile dènye emisyon GHG epi ki te prevwa rediksyon 

GHG ki ta sòti nan egzekisyon plan dirabilite a.  

 

Francis J.Murray Jr., Prezidan ak Direktè Jeneral, NYSERDA, di konsa, “Avèk pwogram Kominote pi Pwòp 

ak pi Ekolojik Gouvènè Cuomo a, Mohawk Valley pral gen gwo amelyorasyon nan devlopman ekonomik 

ak nan byennèt anviwònman kominote li yo. Lè pwogram sa a entegre estrateji pou kwasans dirab avèk 

devlopman ekonomik rejyonal, li kapab kreye plis djòb, pi bon opòtinite ak yon pi bon  kalite lavi pou 

sitwayen rejyon an.” 

 

Anpil moun ki konsène te patisipe nan devlopman plan dirabilite Mohawk Valley, tankou 25 manm 

gwoup nan tout sis konte rejyon an, 150 pwofesyonèl nan gwoup travay yo ak 200 moun ki konsène ki te 

patisipe nan reyinyon piblik yo.    

 

Kowalisyon Mohawk Valley gen ladan Konte Otsego, Konte Schoharie, Konte Fulton, Konte Montgomery, 

Konte Herkimer, Konte Oneida, Konsèy Anviwònman Vil Oneonta, Leatherstocking Corporation ak Clark 

Foundation, Vilaj Cooperstown, Ajans Planifikasyon ak Devlopman Konte Schoharie, Depatman 

Planifikasyon Konte Fulton, Distri Konsèvasyon Sòl ak Dlo Konte Fulton, Fulton Montgomery Community 

College, Orion Management Co.   Inc., Sòl ak Dlo Konte Otsego, Vil Utica – Ajans Devlopman Endistriyèl, 

Vil Utica – Devlopman Ekonomik ak Planifikasyon, Vil Rome – Depatman Devlopman Kominotè ak 

Ekonomik, Vil Rome – Devlopman ak Planifikasyon Kominotè, Keep Mohawk Valley Beautiful. Depatman 

Planifikasyon Konte Otsego te alatèt pwosesis planifikasyon an pou rejyon an.  

 

Pwojè Konsèy Devlopman Ekonomik Rejyonal (REDC) se yon eleman enpòtan nan efò Gouvènè Cuomo 

pou sipòte devlopman ekonomik ak kreyasyon djòb toupatou nan Eta New York. Nan ane 2011, 

Gouvènè Cuomo te kreye 10 REDC pou devlope plan estratejik pandan lontan pou kwasans ekonomik 

pou rejyon yo. Konsèy yo se patenarya piblik-prive ki fòme avèk espè lokal ak moun ki konsène ki nan 

biznis, akademi, gouvènman lokal ak òganizasyon ki pa nan gouvènman. Kòm yon rezilta premye de seri 

sibvansyon konpetitif yo, Leta ap sipòte plis pase 1.450 pwojè devlopman ekonomik ki enpòtan pou 

rejyon an ak pwojè pou lansman kominote a. Pou jwenn plis enfòmasyon sou Konsèy Rejyonal yo, tanpri 

ale sou sitwèb regionalcouncils.ny.gov. 

 

Finansman pou pwogram Kominote ki pi Pwòp ak pi Ekolojik fè pati Pwojè Rediksyon Gaz Efè Tèmik 

Rejyonal. Pou jwenn plis enfòmasyon sou pwogram nan, ansanm avèk enstriksyon sou fason pou 

soumèt pwopozisyon sou sibvansyon yo avèk Aplikasyon Finansman Gwoupe, tanpri ale sou sitwèb 

www.nyserda.ny.gov/Cleaner-Greener.  

 

Pou jwenn plis enfòmasyon sou pwosesis planifikasyon kwasans dirab Mohawk Valley, tanpri kontakte 

Karen Sullivan, Direktè Planifikasyon, Depatman Planifikasyon ak Dechè Solid Konte Otsego, (607) 547-

4225, sullivank@otsegocounty.com. 

 

Larry Gilroy, Prezidan, Gilroy, Kernan & Gilroy, Inc. ak Ko-Prezidan Mohawk Valley REDC, di konsa, 

“Ogmantasyon plan estratejik MVREDC, plan dirabilite nou pral pèmèt Mohawk Valley reyalize tout 

posiblite li kòm yon rejyon ki efikas ak dinamik sou plan ekonomik. Plan an sanble ap bati sou twa 

objektif prensipal—edikasyon, efikasite, ak ekonomi—pou konsève enèji epi pou ankouraje kwasans 

entèlijan, epi nou di mèsi pou tout moun nan rejyon nou an poutèt yo patisipe nan pwojè final la.” 

 

Bjong Wolf Yeigh, Prezidan SUNYIT ak Ko-Prezidan the Mohawk Valley REDC, di konsa, “Sa a se yon bon 

jan pa annavan pou yon Mohawk Valley ki pi pwòp ak pi ekolojik—yon etap k ap ekilibre kwasans lan 

avèk yon itilizasyon saj resous natirèl nou yo. Gras ak kalite dirijan Gouvènè Cuomo ak travay di Mohawk 

Valley REDC kontinye ap fè ak kominote yo ki toupatou nan rejyon nou an, kounye a nou gen yon estrikti 

pou bati yon fiti ki efikas nan enèji ak dirab." 

 

Richard P. Miller Jr., Majistra Oneonta, di konsa, “Menmsi nou panse nou te travay di sou pwoblèm ki 

asosye avèk yon fiti dirab, efò planifikasyon rejyonal la te pote lòt objektif sou fason nou kapab fè pi plis, 

nan tèt ansanm avèk lòt gouvènman ki toupre yo.” 

Steve DiMeo, Prezidan Mohawk Valley EDGE, di konsa, “Preparasyon yon plan dirabilite k ap ale byen 

avèk estrateji konsèy rejyonal la ap ede asire kwasans entèlijan ak devlopman dirab nan yon fason 

kowòdone toupatou nan rejyon nou an.”  

Raymond J. Durso, Jr., Direktè Egzekitif, Genesis Group, di konsa, “Mohawk Valley se yon rejyon ki pi fò 

lè nou travay ansanm. ‘Nouvo’ Plan Dirabilite a pral ofri nou plis opòtinite pou kontinye kreye enpak 

pou sitwayen nou yo.” 

